
OLAMNING LISONIY 
MANZARASI XUSUSIDA 

MULOHAZALAR

Şodiyeva Şoxida Inatovna
Jizzax davlat pedagogika universiteti katta öqituvçisi (PhD)

Annotatsiya: Uşbu maqolada ilmiy termin sifatida tan olingan olamning lisoniy va konseptual manzaralari özaro teng-
laştirilişi mumkin emasligi, şuningdek, konseptual olam manzarasi tuşunçalarda ifodalangan ma’lumotlardan taşkil topişi, 
lisoniy olam manzarasida esa semantik kategoriyalar va semantik maydonlarda mustahkamlangan bilimlar aks etişi bora-
sida fikr yuritiladi.

Kalit sözlar: semantik kategoriya, kommunikativ vaziyat, ekstralingvistik vosita, konseptual sistema, simptomatik jarayon, 
integral model, yadroviy komponent, kognitiv struktura.
Abstract: This article examines the distinction between the linguistic and conceptual worldviews, which are recognized 
as scientific terms and cannot be equated with one another. The conceptual worldview comprises information expressed 
through concepts, whereas the linguistic worldview reflects knowledge encoded in semantic categories and semantic 
fields.

Key words: semantic category, communicative situation, extralinguistic means, conceptual system, symptomatic pro-
cess, integral model, nuclear component, cognitive structure.
Аннотация: В данной статье рассматривается вопрос о том, что языковая и концептуальная картины мира, 
признанные научными терминами, не могут быть отождествлены. Концептуальная картина мира представляет 
собой совокупность информации, выраженной в понятиях, тогда как в языковой картине мира отражаются знания, 
закреплённые в семантических категориях и семантических полях.

Ключевые слова: семантическая категория, коммуникативная ситуация, экстралингвистическое средство, поня-
тийная система, симптоматический процесс, интегральная модель, ядерный компонент, когнитивная структура.

KIRIŞ
Dunyoning lisoniy manzarasi kişida u yaşayotgan jamiyat va uning qonun-qoidalari, milliy mentalitet, unga 

xos turli etik-estetik talablar, qaraşlar hamda boşqa omillar asosida şakllanadi. Demak, til kişining borliqni bir 
butun, yaxlit idrok etiş vositasi bölib, insonning yaşaş tarzi faqat uning özida keçmaydi, balki inson va u hayot 
keçiradigan jamiyatning urf-odatlari, qonun-qoidalari hamda muayyan xalqning ijtimoiy-madaniy hayot tarzi 
bilan uzviy boğliq holda keçadi [2:86].

MAVZUGA OID ADABIYOTLAR ŞARHI
Yuqorida körib ötganimizdek, tilimizda konsept sifatida qaraluvçi birliklar köp bölib, ularning soni masala-

sida aniq bir töxtamga kelingan emas. Mavzu kölami, til birliklarini qamrab olişi va semantik doirasiga köra tilşu-
noslikda ilmiy termin sifatida tan olingan olamning lisoniy va konseptual manzaralari bir-biriga mos kelmaydi. 
Ular orasidagi farqlarning nazariy muammolarini tadqiq etgan N. Mazayevaning körsatişiça, olamning konsep-
tual manzarasi özida konseptlarni jamlaşi bilan ança keng va hajmli bölib, lisoniy olam manzarasiga nisbatan 
kengroq va boyroqdir. Şu sababli olam haqidagi ma’lumot nafaqat verbal, balki noverbal şaklda ham ifodala-
nadi. Lisoniy olam manzarasini aniqlovçi element semantik maydon, konseptual olam manzarasining birligi esa 
ong timsollari hisoblanadi. Konseptual olam manzarasi tuşunçada ifodalangan ma’lumotlardan iborat bölsa, 
lisoniy olam manzarasi asosida semantik kategoriyalar va semantik maydonlarda mustahkamlangan bilimlar 
yotadi [8:15]. Körinadiki, tadqiqotçi konseptual olam manzarasi kölamini belgilaşda uning boşqalar e’tiboridan 
çetda qolgan jihat – noverbal ma’lumotlar hisobiga kengayişi mumkinligiga e’tibor qaratgan.

Olimning noverbal vositalarning konseptual olam manzarasida tutgan örni töğrisidagi qaraşlarini tilşunos 
N. Mahmudovning quyidagi fikrlari ham tasdiqlaydi: “Odatda, kommunikativ vaziyatning uç asosiy unsuri 
mavjud böladi, ya’ni sözlovçi, tinglovçi va mavzu yoki axborot. Sözlovçi muayyan axborotni tinglovçiga yetkaziş 
uçun, albatta, vosita – tegişli kanalni tanlaydi. Tabiiyki, asosiy kanal tilning özidir. Ammo axborotni töla yetka-
zişda umumiy vaziyat va maqsadga muvofiq boşqa kanallar ham işga tuşiriladi. Bu örinda paralingvistik va 
ekstralingvistik vositalar nazarda tutiladi. Çindan ham, turli jestlar, yuz ifodasi, boşni qimirlatiş, gavda harakat-
lari, makon yaqinligi, ovoz tabiati, kiyimlar, sözlovçi va tinglovçining ijtimoiy yoki boşqa maqomi kabi xilma-xil 
omillar kommunikatsiya jarayonida alohida qimmatga ega. Uzatilmoqçi bölgan axborotning mazmuni, maqsadi 
va tabiatiga uyğun tarzda kommunikatsiya kanali tanlanadi” [6:40].

TADQIQOT METODOLOGIYASI
Tilşunos M. Hakimovning körsatişiça, inson tasavvuri orqali idrok qilinadigan va kodlanadigan borliq 

hodisalari konseptual manzara deb, ularning lisoniy ifodalar vositasida qayta şakllanişi esa olamning lisoniy 
manzarasi deb izohlanadi. Olamning konseptual hamda lisoniy manzaralarida yuz berayotgan voqea-hodisalar 
va harakatlarning mohiyati inson omili bilan belgilanadi. Borliqning tilda aks etişi olamning lisoniy manzarasi 
deb nomlanar ekan, kişilar örtasidagi aloqa-aralaşuv jarayoni aynan lisoniy vositalar yordamida amalga oşiri-
ladi. Demak, obyektiv olamda yuz berayotgan barça harakatlar insoniyat tomonidan özaro axborot almaşinuvi 
jarayonida amalga oşiriladi va moddiy olamda muayyan özgarişlar yuzaga keladi. Mavjud predmetlar, narsalar, 
voqea-hodisalar tildagi sözlar bilan nomlanib, nutqiy muloqot jarayonida sözlovçi va tinglovçi tomonidan 
muayyan mazmun kasb etadi [10:8].

Umuman olganda, olam manzarasi va unga boğliq holda talqin qilinuvçi manzaralar haqida gap ketganda, 
şuni ta’kidlaş joizki, olimlarning mavzu doirasi hamda özlari tadqiq qilayotgan manzara çegaralarini belgilaş 
borasidagi qaraşlari turliça. Şuni yodda tutiş lozimki, olamning konseptual manzarasi har bir kişida öziga xos 
tarzda idrok qilinadi va namoyon böladi. Hatto bir davr vakillarida, bir xil ijtimoiy tuzum va bir xil turmuş şaroi-
tida yaşayotgan kişilarda ham u mutlaqo bir-biriga öxşamasligi, turliça bölişi mumkin. Bu esa ularning olam 
haqidagi tasavvurlarida, uni turli obrazlarda ifodalaşida hamda nutq orqali tasvirlab berişida yaqqol namoyon 
böladi. Şunga köra, olamning konseptual manzarasi inson voyaga yetgan ijtimoiy şaroit, gender xususiyatlari, 
yoşi hamda ilmiy bilimi qaysi sohada şakllanganligiga boğliq, deb aytiş mumkin. Masalan, diniy ruhda tarbiya-
langan kişi bilan zamonaviy dunyoqaraş asosida ulğaygan kişining olam, inson hayoti va dunyodagi voqea-
hodisalar haqidagi qaraşlari hamda tasavvurlari bir xil emas. Ularning har biri insoniy muammolarni, hayotda 
yuz beruvçi voqea-hodisalarni öz tafakkuri, dunyoqaraşi va e’tiqodi mezonlaridan kelib çiqib tuşuntirişga hamda 
talqin qilişga harakat qiladi.

Mazkur masala bilan şuğullangan köplab olimlar öz tadqiqotlarida olam manzarasi bilan konseptual olam 
manzarasi örtasida çegara yöq, deb hisoblaydilar va ularni tenglaştiradilar. Şuningdek, ular konseptual olam 
manzarasini işonçli va haqiqiy deb hisoblab, uning yordamida olam haqidagi u yoki bu tasavvurni aks ettiriş 
mumkinligini ta’kidlaydilar. Olamning lisoniy va konseptual manzaralari bir-biri bilan çambarças boğliq. Til 
tabiati böyiça kuzatişlar olib borgan Ye. S. Kubryakovaning ta’kidlaşiça, lisoniy olam manzarasi konseptual 
olam manzarasining qamroviga kiradi va uning bir qismi hisoblanadi. Konseptual olam manzarasi insonning 
öziga xosligini, uning ijtimoiy hayotining moddiy asosini va yaşaş şaroitlarini aks ettiradi, lisoniy olam manzarasi 
esa olamning umumiy manzarasini tasvirlaydi [4:22-31].

Insonning özini örab turgan olam bilan munosabatini aniqlaş uçun lingvistik adabiyotlarda “olam manza-
rasi” metaforasi qöllaniladi. Bunda insonni örab turgan borliq uç şaklda namoyon böladi:

1)	 real olam manzarasi – insonni örab turgan olam, ya’ni obyektiv borliq;

2)	 olamning konseptual manzarasi – insonning sezgi organlari yordamida olgan va ongida şakllantirgan 
jamoaviy yoki individual tasavvurlari asosida hosil bölgan tuşunçalar prizmasi orqali aks etgan real 
manzara;

3)	 lisoniy olam manzarasi – borliqning til vositasida bevosita emas, balki olamning madaniy manzarasi orqali 
aks ettirilişi [7:5].

TAHLIL VA NATIJALAR
Avvalo, olam deyilganda butun mavjudot, borliq, koinot va dunyo tuşuniladi. Ana şu borliq asosida turuvçi, 

inson ongida şakllangan va söz orqali öz ifodasiga ega bölgan olam manzarasi tuşunçasi, jumladan, lisoniy 
olam manzarasi ham insonning olam haqidagi tafakkuri va tasavvurlarini örganiş asosida şakllanadi. Olam – bu 
makon va zamon, hayvonot va nabotot, tabiat va jamiyat, insoniy munosabatlar, inson va u yaşayotgan muhit-
ning özaro ta’siri hamda bir-biriga aloqadorligidir. Ongdagi olam manzarasini esa inson ongida idrok qilingan 

barça narsalar, inson va u bilan boğliq muhit haqidagi axborotlarning inson ongi prizmasida qayta işlanişi 
sifatida tuşuniş mumkin. Bu esa lisoniy olam manzarasi sifatida namoyon böluvçi insonning konseptual siste-
masi öz-özidan paydo bölmaganligi, balki davrlar mobaynida şakllanib, bevosita inson hayoti va faoliyati bilan 
aloqador ijtimoiy hamda madaniy tajribadan kelib çiqişi töğrisidagi qaraşlarning töğriligidan dalolat beradi.

Lisoniy olam manzarasini talqin qilişda obraz tuşunçasi ham muhim ahamiyat kasb etadi. Ba’zan bir obraz-
ning paydo bölişi va şakllanişi ma’lum bir davrni qamrab olişi ham mumkin. Bunda taşqi olamdagi narsa va 
hodisalarni kişilar qanday qabul qilişi hamda idrok etişiga qarab, ular dastlab inson ongida içki obrazlar sifatida 
paydo böladi. Xuddi ana şu jarayonda simptomatik jarayon boşlanadi. Ya’ni, borliqdagi voqea-hodisalar inson 
ongida muayyan tasavvur va obraz sifatida muhrlanadi. Bu qat’iylaşgan obraz asta-sekin nutqqa köçadi va ana 
şu voqea-hodisani eslatuvçi tuşunça sifatida tilda öz örniga ega böladi. Şunga köra, olam manzarasi deganda 
olam haqidagi inson egallagan barça bilimlar majmuini tuşuniş mumkin. Biror obraz yoki tasavvurning tilning 
oğzaki yoxud yozma şakli orqali boşqalarga yetkazilişi va köpçilik tomonidan e’tirof etilişi olam manzarasining 
individual hamda umumiy ong asoslarini belgilaşiga zamin yaratadi. Dunyoda xalqlarning yaşaş tarzi, geografik 
hududi, e’tiqodi, urf-odatlari, madaniyati va ma’naviyati turliça bölganligi sababli, ularning olamni idrok etişi, 
adabiyoti va san’ati ham öziga xos böladi. Bu xilma-xillik, öz navbatida, konseptual olam manzarasi va uning 
ifodasi bölgan lisoniy olam manzarasining özaro mos kelmasligiga sabab böladi.

Biz yuqorida olam bilan boğliq turli qaraşlar va manzaralarning umumiy hamda xususiy jihatlariga köra 
turliça nomlanişi haqida töxtalgan edik. Bu qaraşlar va talqinlar markazida inson turadi. Inson, avvalo, olamni 
bilişning asosiy subyekti hisoblanadi. Şuningdek, u insoniyat şu vaqtga qadar erişgan barça bilimlarning 
manbayi va ularni ajdodlardan avlodlarga yetkaziş vositasi hamdir. Tadqiqotçi R. Ladoning fikriça, olamning 
lisoniy manzarasi – bu voqelikning inson ongidagi obrazining til vositalari orqali ifodalanişi, tilda ifodalangan 
konseptual tasavvurlar sistemasi haqidagi bilimlarning integral modelidir. Insonning olam haqidagi bilimlarining 
söz orqali konseptuallaşuvi va tilda mujassamlaşuvi asosi hisoblangan olamning lisoniy manzarasini olamning 
konseptual yoki kognitiv modelidan farqlaş qabul qilingan [5:46]. Körinadiki, tadqiqotçi olamning lisoniy manzarasi 
deganda, avvalo, voqelikning inson ongidagi obrazining til vositalari orqali ifodalanişini nazarda tutmoqda. Bu 
ham yuqorida qayd etilgan tasavvur – obraz – til uçligi lisoniy olam manzarasining asosi ekanligini tasdiqlaydi.

Jahon tilşunosligida insonning ijtimoiy, mifologik va diniy dunyoqaraşi, madaniyati hamda qadriyatlarini 
özida jamlagan olamning lisoniy yoki sodda manzarasini olam haqidagi geografik, mahalliy va kundalik tasav-
vurlar aks etgan hodisa sifatida talqin qiliş köp kuzatiladi. Yu. D. Apresyan tomonidan talqin qilingan olamning 
sodda modeli ğoyasi quyidagilardan iborat: har bir tabiiy tilda til sohiblarining barçasi uçun xos bölgan olamni 
idrok etişning muayyan usuli öz aksini topadi. Yu. D. Apresyan lisoniy olam manzarasini sodda deb ataydi, 
çunki ilmiy tavsif va lisoniy talqin hamma vaqt ham hajmi, hatto ma’nosi jihatidan özaro mos kelavermaydi [1:357]. 
Darhaqiqat, lisoniy birlikda ifodalangan ma’no va uning muayyan davr nuqtayi nazaridan talqin qilinişi doimo 
farqlanib turadi.

Olamning konseptual manzarasi dunyoning barça xalqlarida mavjud. U ayrim tadqiqotlarda “olam modeli” 
tarzida ham talqin qilinadi. Şunisi e’tiborliki, bu tuşunçalarning tilşunoslikda termin sifatida qat’iylaşib ulgurgan 
“lisoniy olam manzarasi” terminidan farqli jihatlari mavjudligiga alohida e’tibor qaratilmoqda. Darhaqiqat, 
tadqiqotlarda qayd etilganidek, olamning konseptual manzarasi insonning özini örab turgan olam haqidagi 
bilimlari ortib borişi hamda ijtimoiy hayotning turli sohalaridagi faoliyati natijalarini özida mujassam etadi. Mazkur 
jarayon davomida jamiyat taraqqiyoti va ijtimoiy hayotda sodir bölayotgan özgarişlar hamda yangiliklar tufayli u 
doimo boyib, özgarib boradi.

Töğri, bugungi kun nuqtayi nazaridan qaralganda, bundan bir neça asr oldingi holat ança sodda va ibtidoiy 
körinadi. Çunki bugungi olam manzarasi avvalgi davrlardagi tasavvurlarning ma’lum darajada soddaligini körsa-
tadi. Oradan ma’lum davrlar ötsa-da, insoniyat tarixining muayyan davrida şakllangan lisoniy olam manza-
rasining ayrim parçalari, jumladan, olamning yaralişi haqidagi mifologik dunyoqaraşni aks ettiruvçi qadimiy 
tasavvurlar uzoq vaqt davomida saqlanib qoladi. Bu örinda qadimgi xitoylarning in va yan falsafasi, islom 
olamida dunyoning yaralişi hamda diniy-mifologik obrazlarning xalq ma’naviy dunyoqaraşiga singib ketişini 
eslaş kifoya. Körinadiki, inson qaysi davrda va qanday ijtimoiy tuzumda yaşaşidan qat’i nazar, faoliyati jarayo-
nida mavjud olamning uning ongida subyektiv aks etişi sodir böladi. Kundalik hayotda tabiat bilan çambarças 
boğliq bölgan inson özini örab turgan borliqni sezgi organlari vositasida sodda şaklda idrok etadi.

Bunda yangi bosqiçga yöl oçuvçi jarayon közga taşlanadi. Ya’ni, mantiqiy fikrlaş tufayli yuzaga kelgan olam 
manzarasi bilan bir qatorda, mantiqiy jihatdan ziddiyatli bölmagan, ayni damda unga aynan öxşaş bölmagan, 
ya’ni tildagi mavjud birliklar vositasida şakllanuvçi lisoniy olam manzarasi ham hosil böladi. Tilning mantiqiy-funk-
sional xususiyatlarini tadqiq etgan R. I. Pavilyonis mantiqiy, ya’ni tuşunarli olam manzarasini belgilaş uçun 
“konseptual sistema” tuşunçasini qöllagan. Konseptual sistema kişining olamni özlaştirişi jarayonida şaklla-
nadi va unda xalqning milliy-ma’naviy faoliyati öz aksini topadi. Konseptual sistema mazmunini anglaş vositasi 
mazkur xalq uçun xos bölgan öziga xos bilimlarni qayd etuvçi til hisoblanadi. Konseptual sistemalarning milliy 
öziga xosligini körsatuvçi komponentlar voqelik parçalarining aks etişi natijasida şakllangan kognitiv struktu-

ralar – konseptlar hisoblanadi. Konseptda tuşunçaviy, verbal, assotsiativ va madaniy turdagi turli mazmunlar 
qayd etiladi. Şuning uçun konseptlarni tillararo taqqoslaş turli til sohiblarining konseptual sistemalari mazmu-
nidagi milliy va baynalmilal komponentlarni aniqlaşga imkon beradi. Mental farqlar madaniyat tarkibiga kiruvçi 
öziga xos milliy konseptlarning mavjudligiga qarab aniqlanadi [9:286].

S. I. Draçyova olamning konseptual manzarasidagi etnik-verbal mazmunni aniqlaş yuzasidan tajribalar olib 
bordi va uning milliy öziga xosligini örgandi. Uning fikriça, bizni örab turgan olamni biliş usullarining umumiyligiga 
köra, tuşunçaviy komponentlar turli tillar sohiblarida katta öxşaşlikka ega böladi. Bundan taşqari, turli madani-
yatlar konseptlarining yadroviy komponentlari ham katta darajada mos keladi, ularning milliy öziga xosligi esa 
çekka hududiy maydonlarda va konseptning madaniy komponentlarida namoyon böladi [3:60-64]. Masalan, Vatan 
konseptining yadroviy komponenti tuğilgan uy va xonadon hisoblanadi. Bu holat turli tillarda ham kuzatiladi: rus 
tilida “родина”, ingliz tilida esa “PATRIA” va “NATIVE LAND” şakllarida ifodalanadi.

XULOSA
Şuni ta’kidlaş joizki, konseptual sistema murakkab bölib, uning öziga xosligini töliq anglaş uni bölaklarga 

ajratib örganişni taqozo qiladi. Tadqiqot obyekti sifatida tanlangan bölakning, aytaylik, Vatan konseptining milliy 
xususiyatlarini aniqlaş, avvalo, örganilayotgan matn tegişli bölgan til sohibining madaniy darajasi, u istiqomat 
qilayotgan geografik hudud va boşqa faoliyat turlarining öziga xosligiga boğliq bölib, bu tadqiqot jarayonida ana 
şu omillarni hisobga olişni talab qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar böyiça)

Maxsus pedagogika

Jismoniy tarbiya va sport maşğulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqiçlari böyiça)

Ta’limda menejment

Maktabgaça ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

